
ᓯᕗᓕᖅᑎ ᐸᐅᓗᓯ ᐊᕿᐊᕈᖅ
ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ
ᓄᓇᕗᒻᒥ ᒪᓕᒐᓕᐅᕐᕕᒃ
P.O. Box 2410
Iqaluit, NU X0A 0H0

ᐊᐃᖓᐃ ᒥᓂᔅᑕ ᐊᕿᐊᕈᖅ,

ᑖᒃᑯᐊ ᐱᓪᓗᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖅᓱᐊᓗᒻᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᖓᓐᓄᑦ ᑮᓇᐅᔭᓂᑦ ᐅᑎᕐᕕᐅᓂᕐᒧᑦ ᑐᒃᓯᕋᐅᑎᖏᑦ ᐅᓪᓗᖓ ᐊᐃᕐᕆᓕ 27, 2023 ᐊᒻᒪᓗ ᒪᓕᓪᓗᒋᑦ ᑐᒃᓯᕋᐅᑎᒋᔭᓯ ᕿᒥᕐᕈᖁᔨᓂᕐᒧᑦ ᑐᒃᓯᕋᐅᑎᒥ ᐅᓪᓗᖓᓐᓂᒃ ᒫᑦᓯ 3, 2023, ᐅᐃᒍᓕᐅᑎᓯᒪᔪᑦ ᑕᑯᔪᓐᓇᖅᑕᑎᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐅᓂᒃᑳᖏᑦ 2023-02 ᐅᖃᐅᓯᖃᖅᑐᑦ ᑲᑎᒪᔨᓄᑦ ᐃᓱᒪᒋᔭᐅᓯᒪᔪᓂᑦ ᑖᓐᓇ ᐱᔾᔪᑎᒋᓪᓗᒍ.

ᐃᓚᓐᓇᕆᔭᐃᑦ,

ᒫᓂᑲ ᐃᐅᓪ ᑲᓇᔪᖅ
ᐃᒃᓯᕙᐅᑕᖅ
ᓄᓇᕗᒻᒥ ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ

ᐱᖃᑕᐅᔪᑦ:	ᒪᓕᒐᓕᐅᖅᑎ ᑕᐃᕕᑎ ᔪᐊᓇᓯ, ᒥᓂᔅᑕ ᑲᒪᒋᔭᓕᒃ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ
ᔨᒥ ᐅᓈᓕᒃ,  ᒥᓂᔅᑕᐅᑉ ᑐᒡᓕᐊ, ᒐᕙᒪᓕᕆᔨᒃᑯᓐᓄᑦ
ᕆᒃ ᕼᐊᓐᑦ, ᐊᖓᔪᖅᑳᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 
ᓗᕇ−ᐋᓐ ᐅᐊᐃᑦ, ᑐᑭᒧᐊᒃᑎᑦᑎᔨ ᐆᒪᖁᑏᑦ ᐊᑭᖏᓐᓂᑦ ᕿᒥᕐᕈᔩ ᑲᑎᒪᔨᖏᑦ






ᑎᑎᖅᑲᒃᑯᕕᒃ. ᑎᑎᖅᑲᑯᕕᐊ 1000, ᐃᓂᖓ 200 ᐃᖃᓗᐃᑦ, ᓄᓇᕗᑦ X0A 0H0

[bookmark: Cover_Page]ᐅᓂᒃᑳᑦ ᑐᕌᒃᑐᑦ ᒥᓂᔅᑕ ᑲᒪᒋᔭᓕᖕᒧᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᒪᑯᐊ ᐱᓪᓗᒋᑦ:
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦᑕ ᑐᒃᓯᕋᐅᑖ 
ᐊᖏᖅᑕᐅᖁᓪᓗᒍ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ

ᐱᒋᐊᕐᓗᑎᑦ
ᐊᐃᕐᕆᓕ 1, 2023− ᒥ, ᓯᑎᐱᕆ 30, 2023−ᒧᑦ

ᐅᓂᒃᑳᓕᐊᖅ 2023-02










ᔫᓂ 7, 2023


ᓄᓇᕗᒻᒥ ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ
[bookmark: Panels_Members][bookmark: Support]

ᑲᑎᒪᔨᐅᖃᑕᐅᔪᑦ

ᒫᓂᑲ ᐃᐅᓪ ᑲᓇᔪᖅ	ᐃᒃᓯᕙᐅᑕᖅ
ᒍᕋᐋᒻ ᓛᒃ	ᐃᒃᓯᕙᐅᑕᐅᑉ ᑐᒡᓕᐊ
ᓈᑎᐊ ᓯᑰᓐ	ᐃᓚᒋᔭᐅᔪᖅ







ᐃᑲᔪᖅᑐᐃᔨᑦ




ᓘᕆ−ᐋᓐ ᐅᐊᐃᑦ	ᑐᑭᒧᐊᒃᑎᑦᑎᔨᒻᒪᕆᒃ
ᐅᐄᑦ ᕕᓅ	ᖃᐅᔨᒪᔨᑕᖅ

	GN
	ᓄᓇᕗᒻᒥ ᒐᕙᒪᒃᑯᑦ

	GRA
	ᐊᑭᓕᖅᓲᑕᐅᖁᔭᓄᑦ ᑐᒃᓯᕋᐅᑦ

	FSR
	ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ

	FSR Fund
	ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᐊᑭᖏᓐᓄᑦ ᑮᓇᐅᔭᖁᑎᑦ

	kWh
	ᑭᓗᐅᐊᑦ ᐃᑲᕐᕋᒧ

	NESP
	ᓄᓇᕗᑦ ᐅᒻᒪᖅᑯᑎᓄᑦ ᐃᑲᔫᓯᐊᓄᑦ ᐱᓕᕆᐊᒃᓴᖅ

	PPD
	ᐅᖅᓱᐊᓗᓕᕆᔨᒃᑯᑦ ᐃᒻᒥᒃᑰᖓᓂᖓ

	QEC
	ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ

	SAO
	ᕼᐋᒻᒪᓚᒃᑯᑦ ᐊᐅᓚᑦᑎᔨᖓᑦ

	URRC
	ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ

	URRC Act
	ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᓐᓄᑦ ᐱᖁᔭᖅ

1. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᑎᒃᑯᐊᖅᑕᐅᓯᒪᓪᓗᑎᒃ ᐆᒻᒪᖅᑯᓯᕆᔨᐅᕗᑦ, ᒪᓕᒃᖢᒍ ᐊᒡᒍᖅᓯᒪᓂᖓ 12. (1) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐱᖁᔭᖅ (URRC Act), ᐊᖏᖅᑕᐅᑎᑦᑎᕙᒡᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦᑕ ᒥᓂᔅᑕᒧᑦ (ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ), ᓴᖅᑭᑦᑎᒋᐊᓚᐅᙱᓐᓂᖏᓐᓂᒃ ᐊᑭᖃᓕᖅᑎᑕᐅᒋᐊᓚᐅᙱᓐᓂᖓᓂ ᐅᕝᕙᓘᓐᓃᑦ ᐊᑭᓕᒃᑲᓐᓂᕆᐊᓕᖕᓂᒃ. ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᑦᑕᐅᖅ ᐊᑐᕆᐊᖃᖅᑎᑕᐅᕗᖅ ᒪᓕᒡᓗᒍ ᑎᑎᕋᖅᓯᒪᓂᖓ 12 (2) ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔭᕐᒥᑦ, ᖃᐅᔨᑎᑕᐅᖃᑦᑕᕈᒪᓗᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓂᒃ ᑖᔅᓱᒪ ᐊᑐᖅᑕᐅᕙᒃᑑᑉ ᐱᔪᒪᓂᕆᔭᖓᓂᒃ ᐊᑐᖅᑎᑦᑎᔪᒪᓪᓗᑎᒃ ᖃᔅᓯᐅᓇᔭᖅᑎᑕᐅᓂᖓᓂᒃ ᐊᑭᓕᒃᑲᓐᓂᕆᐊᓕᖕᒥᓪᓘᓐᓃᑦ.
2. ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᒫᑦᓯ 27, 2023−ᒥᒃ, QEC−ᑯᑦ ᑐᒃᓯᕋᓚᐅᖅᑐᑦ ᒥᓂᔅᑕᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᐱᔪᒪᓪᓗᑎᒃ ᐊᖏᖅᑕᐅᔪᒪᓂᕐᒥᒃ ᐅᖅᓱᐊᓗᖕᒧᑦ ᐊᑭᑐᓗᐊᖅᑎᑦᑎᙱᓐᓂᕐᒧᑦ ᐊᑐᖅᑕᐅᕙᒃᑐᒧᑦ ᐅᑎᑦᑎᑦᑎᓂᕐᒥᒃ ᐊᑐᖅᑕᐅᓇᔭᖅᑐᒥᒃ 7.33 −ᓴᐅᓪᓗᓂ ᑭᓗᐋᑦ ᐃᑲᕐᕋᖅ, ᐊᐃᕆᓕ 1, 2023−ᒥᑦ ᓰᑏᑉᐱᕆ 30, 2023−ᒧᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᓚᐅᕆᕗᑦ ᐊᖏᖅᑕᐅᖁᓪᓗᒍ ᓯᕗᓪᓕᖅᐹᖅᓯᐅᑎᒥᒃ ᐅᑎᖅᑎᑕᒃᓴᐅᔪᒥᒃ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᐊᑐᖅᑕᐅᓇᔭᖅᑐᒧᑦ ᐊᐃᕆᓕ 1, 2023 ᐊᑯᓐᓂᖓᓂ ᐊᒻᒪ ᑭᖑᓪᓕᖅᐹᒥ ᐊᖏᖅᑕᐅᕝᕕᖓᑕ ᐅᓪᓗᖓᓂᒃ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ. ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᐄᐳᕈ 3, 2023−ᒥᒃ ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑖᔅᓱᒥᖓ ᑐᓴᖅᑎᑕᐅᔪᒪᓚᐅᖅᑐᖅ ᖃᓄᐃᓕᖓᓂᐊᕐᒪᖔᑕ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᔾᔪᑎᖃᕐᓗᓂ ᑐᒃᓯᕋᐅᑎᒋᓯᒪᔭᕐᒥᓂᒃ. 

3. ᒫᓐᓇᐅᔪᖅ ᐊᑭᒋᑎᑕᐅᔪᑦ ᐊᖏᖅᑕᐅᓚᐅᖅᓯᒪᕗᖅ ᐅᑐᐱᕆ 1, 2022−ᒥ, ᒪᓕᒃᖢᒍᑦ ᒥᓂᔅᑕᐅᑉ ᐊᑐᖁᔭᖓ ᐅᓪᓗᓕᖅᓯᒪᔪᖅ ᒪᐃ 8, 2022, ᐃᓚᒋᔭᐅᖃᑕᐅᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 2022/12−ᒧᑦ ᓯᕗᓪᓕᖅ I ᐊᑭᒋᖁᔭᐅᔪᓄᑦ ᑐᒃᓯᕋᐅᑦ. ᐅᖁᒪᐃᓐᓂᖓᒍᑦ ᐅᖅᓱᐊᓘᑉ ᐊᑭᒋᔭᐅᓂᐊᕋᓱᒋᔭᐅᓂᖓᑦ $0.96[footnoteRef:1] ᐊᑕᐅᓯᖅ ᓖᑕ (ᐅᖁᒪᐃᓐᓂᖓᒍᑦ ᑕᒪᐃᓐᓄ ᓄᓇᓕᓕᒫᓄᑦ) ᐊᑭᓪᓗᐊᑕᖓᓄᑦ ᐊᒃᑐᐊᓂᖃᖅᐳᖅ ᐊᑭᒋᓂᐊᕋᓱᒋᔭᐅᔪᒧᑦ ᐅᖅᓱᐊᓘᑉ ᓈᓴᖅᑕᐅᓂᖓᓄᑦ ᑲᑎᓯᒪᓂᖏᓐᓄᓪᓗ ᐃᓗᐃᑦᑑᓪᓗᑎᒃ ᓂᕈᐊᖅᑕᐅᓯᒪᔪᓪᓗ ᐅᖅᓱᐊᓘᑉ ᐊᑭᖏᑦ ᒪᓕᒃᑐᑦ ᑭᖑᓂᑦᑎᓐᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᐅᓚᓂᕆᔭᖏᑕ ᐊᑐᖃᑦᑕᖅᓯᒪᔭᖏᓐᓄᑦ. 2022−ᒥ ᐊᐅᔭᒃᑯᑦ ᐅᖅᓱᐊᓗᐃᑦ ᐊᑭᖏᑦ ᑐᙵᕕᖃᓚᐅᖅᐳᑦ ᐅᖅᓱᐊᓗᓕᕆᔨᒃᑯᓐᓂ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᐊᒻᒪ 2022/23−ᒥ ᐊᑭᒋᓂᐊᕋᓱᒋᔭᐅᔪᑦ ᐊᑭᖏᑦ ᒪᓕᒃᑕᐅᓚᐅᖅᐳᑦ ᓂᐅᕐᕈᑕᐅᔪᑦ ᐅᖅᓱᐊᓘᑉ ᐊᑭᖏᓐᓄᑦ ᐋᖅᑭᒋᐊᖅᑕᐅᔪᓄᑦ ᓄᓇᕗᑦ ᒐᕙᒪᒃᑯᓐᓄᑦ ᐅᖃᐅᓯᐅᓚᐅᖅᑐᑦ ᕕᕗᐊᕆ 6, 2022−ᒥ ᐱᒋᐊᖅᖢᓂ. [1:  ᖃᓂᓛᒧᑦ 1-ᓴᒧᑦ] 

4. ᒥᓂᔅᑕᓄᑦ ᐊᑐᖁᔭᐅᓯᒪᔪᑦ ᐅᓪᓗᖓᓐᓂᒃ ᒪᐃ 30, 2014 ᐱᖁᔨᓯᒪᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐊᑐᐃᓐᓇᕈᐃᖁᔭᐅᓪᓗᑎᑦ ᓇᓚᐅᑦᑖᖅᑕᐅᓯᒪᔪᒥᑦ ᖃᓄᐃᓕᖓᓛᕋᓱᒋᔭᐅᒻᒪᖔᑕ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᑮᓇᐅᔭᖁᑎᖏᑦ, ᑖᒃᑯᐊ ᓄᐊᑉᐸᓪᓕᐊᓲᖑᒻᒪᑕ ᐊᒥᐊᒃᑯᖏᑦ ᐅᑭᓪᓚᑦᑖᖏᓐᓂᑦ ᐊᒻᒪᓗ ᓯᕗᓪᓕᖅ ᐊᑭᒋᖁᔭᐅᔪᓄᑦ ᑐᒃᓯᕋᐅᑦ ᐊᑭᖓ ᐊᑯᓪᓕᖅᐹᖅᓯᐅᕐᓂᖅ ᓈᓴᐅᑎᓂ ᓇᓚᐅᑦᑖᖅᑕᐅᓯᒪᔪᒧᓪᓗ. ᑖᒃᑯᓇᓂ ᒥᓂᔅᑕᓄᑦ ᐊᑐᖁᔭᐅᓯᒪᔪᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄ ᑐᒃᓯᕋᐅᑎᓕᐅᖁᔭᐅᓪᓗᑎᑦ ᐅᖅᓱᐊᓪᓗᒻᒧᑦ ᐊᑭᖓᓐᓄᑦ ᐅᖅᓱᐊᓘᑉ ᓱᕐᕋᔾᔭᐃᒃᑯᑎᖓᓄᑦ ᖃᖓᑐᐃᓐᓇᑦᑎᐊᖅ ᐅᖅᓱᐊᓘᑉ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᐅᑉ ᐊᒥᐊᒃᑯᖏᑦ ᖄᖏᐅᑎᓂᐊᕋᓱᒋᔭᐅᒃᐸᑕ ᑭᒡᓕᒋᔭᖓᓂ ᐃᓚᒋᐊᒃᑲᓐᓂᕐᓗᑎᒃ ᒥᒃᖠᒋᐊᕐᓗᑎᒡᓘᓐᓃᑦ $1−ᒥᓕᐊᓂᒃ ᑕᖅᑭᑦ ᐊᕐᕕᓂᓕᑦ ᐊᑐᖅᑎᓪᓗᒋᑦ.
5. ᒫᓐᓇᐅᔪᖅ ᑐᒃᓯᕋᐅᑕᐅᔪᖅ ᐅᖅᓱᐊᓗᖕᒧᑦ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᐅᑎᖅᑎᑦᑎᕕᐅᔪᒪᓪᓗᑎᒃ 7.33 ᓴᕕᕋᔭᑦ ᑕᒪᐃᓐᓄᑦ ᑭᓗᕚᑦ ᐃᑲᕐᕋᒧᑦ ᐊᑐᕐᓂᐊᖅᖢᓂ ᐊᐃᕐᕆᓕ 1, 2023−ᒥ ᓯᑎᐱᕆ 30, 2023−ᒧᑦ. ᐅᖅᓱᐊᓗᒻᒧᑦ ᐊᑭᓕᐅᖅᑕᐅᓯᒪᔪᑦ ᐅᑎᖅᑎᑕᐅᓂᖓᓄᑦ ᑎᑎᖅᑕᐅᓯᒪᔪᖅ ᑐᒃᓯᕋᐅᑕᐅᑉ ᐃᓚᒋᓪᓗᓂᐅᒃ ᓇᓚᐅᑦᑖᖅᑕᐅᓯᒪᔪᑦ ᐊᑯᓪᓕᖅᐹᖅᓯᐅᕐᓂᖅ ᓈᓴᐅᑎᓂ ᐅᖅᓱᐊᓗᒻᒧᑦ ᐊᑭᖏᑦ $0.96 ᐊᑕᐅᓯᕐᒧᑦ ᓖᑕᒧᑦ ᐊᑭᓪᓚᑦᑖᖓ ᐅᓪᓗᒥᒧᑦ ᐊᒻᒪᓗ ᓇᓚᐅᑦᑖᖅᑕᐅᓯᒪᔪᑦ ᐅᖅᓱᐅᓗᓐᓄᑦ ᐊᑭᖏᑦ, ᐅᓪᓗᖏᓐᓄᑦ ᐊᐃᕆᓕ 1. 2021ᒥ ᓯᑎᐱᕆ 30, 2021ᒧ. ᑐᙵᕕᒋᓗᒋᑦ ᐅᖅᓱᐊᓗᒻᒧᑦ ᐊᑭᖏᓐᓄᑦ ᐅᑎᖅᑎᑕᐅᓂᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᓇᓚᐅᑦᑖᖅᑕᐅᓯᒪᔪᖅ ᐊᑭᓕᖅᑕᐅᔭᕆᐊᓖᑦ ᐆᒻᒪᖅᑯᑎᖃᖅᑎᐅᔪᓄᑦ $6.8 ᒥᓕᐊᓐ ᓯᑎᐱᕆ 30, 2021ᒥᑦ ᐱᒋᐊᖅᓯᒪᔪᖅ.
6. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖏᖅᑕᐅᖁᔨᓯᒪᔪᑦ ᑮᓇᐅᔭᓂᑦ ᐅᑎᖅᑎᑦᑎᕕᐅᔪᒪᓪᓗᑎᑦ ᐊᒥᐊᒃᑯᖓᓐᓂᒃ ᐊᑭᓕᕆᐊᓕᓐᓂᑦ ᐅᖅᓱᐊᓗᒻᒧ ᐊᑭᓕᐅᑕᐅᓯᒪᔪᓂᑦ ᐱᔭᐅᓯᒪᔪᑦ ᐊᑭᖏᑦ ᓇᓚᐅᑦᑖᖅᑕᐅᓯᒪᔪᑎᒍᑦ ᑐᙵᕕᒋᔭᐅᓪᓗᑎᑦ ᐊᑭᖏᑦ, ᐆᒻᒪᖅᑎᖃᖅᑎᐅᔪᓄᑦ ᐊᑐᖅᑕᐅᓪᓗᓂ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᕐᔭᐃᒃᑯᑎᑦ ᑮᓇᐅᔭᓂᑦ ᐅᑎᕐᕕᐅᓂᕐᒧᑦ ᖃᐅᔨᓴᐅᑎᖓᒍᑦ. ᐱᔭᕆᐊᖃᖅᑐᖃᖅᓯᒪᙱᓚᖅ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᓇᔭᖅᑐᒥᒃ ᑕᒪᒃᑯᐊ ᐆᒻᒪᖅᑯᒻᒧᑦ ᐊᑭᖏᑦ ᑭᖑᓪᓕᖅᐹᒥᒃ ᐊᖏᖅᑕᐅᓚᐅᖅᓯᒪᓂᖏᓐᓄᑦ ᐃᓚᒋᔭᐅᓪᓗᓂ 2022/23−ᒧᑦ ᐊᑭᓕᖅᓲᑕᐅᖁᔭᓄᑦ ᑐᒃᓯᕋᐅᑦ, ᑭᓯᐊᓂᓗᑦᑕᐅᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓇᓚᐅᑦᑖᖅᓯᒪᕗᑦ ᑕᒪᓐᓇ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᑮᓇᐅᔭᖁᑎᒋᔭᐅᔪᖅ ᖄᖏᐅᑎᓇᔭᕐᓂᖓᓂᒃ $1.0 ᒥᓕᐊᓐ−ᓂᒃ ᐃᓱᓕᑦᑕᕐᕕᒋᔭᐅᔪᒥᒃ ᐱᓇᔪᓚᐅᙱᑉᐸᑕ ᐊᑐᖅᑕᐅᓇᔭᖅᑐᒥᒃ 7.33−ᓴᒥᒃ ᐊᑕᐅᓯᕐᒧᑦ ᑭᓗᐅᐊᑦ ᐃᑲᕐᕋᒧ. ᐱᔪᒪᔾᔪᑎᖓᓐᓂᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᓚᐅᖅᑐᑦ ᐊᖏᖅᑕᐅᖁᔨᓪᓗᑎᑦ 7.33-ᓴᒥᑦ ᐊᑕᐅᓯᕐᒧᑦ ᑭᓗᐅᐊᑦ ᐃᑲᕐᕋᒧ ᐅᖅᓱᐊᓗᒻᒧᑦ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᐅᑎᕐᕕᐅᔪᓐᓇᖅᑎᑕᐅᑲᐃᓐᓇᕐᓗᑎᑦ, ᐱᒋᐊᕐᓗᓂ ᐊᐃᕐᕆᓕ 1, 2023-ᒥᑦ.
7. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓚᐅᖅᑐᑦ ᑐᒃᓯᕋᐅᑎᒥᑦ ᐊᒻᒪᓗ, ᑎᑎᖅᑲᖅ ᐅᓪᓗᖃᖅᑐᖅ ᐊᐃᕐᕆᓕ 5, 2023, ᐊᑐᓕᖁᔨᓯᒪᔪᑦ ᐊᖏᕐᓂᕐᒥᑦ ᐊᑐᖅᑕᐅᓂᐊᖅᑐᒥᑦ ᐅᕐᓱᐊᓗᖕᒧᑦ ᐊᑭᑐᓗᐊᖅᑎᑦᑎᑕᐃᓕᒪᓂᕐᒧᑦ ᐊᑭᖏᓐᓄᑦ ᐅᑎᖅᑎᑦᑎᓂᕐᒧᑦ ᐊᑐᖅᑕᐅᓂᐊᖅᑐᓂᑦ 7.33 -ᓴᒥᑦ ᐊᑕᐅᓯᕐᒧᑦ ᑭᓗᐅᐊᑦ ᐃᑲᕐᕋᒧ ᐊᐃᕐᕆᓕ 1, 2023-ᒥ ᐊᖏᖅᑕᐅᓂᕆᓇᔭᖅᑕᖓᓄᑦ ᐅᓪᓗᖓᓄᑦ ᑐᒃᓯᕋᐅᑎᐅᑉ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᖃᐅᔨᒪᓕᓚᐅᖅᑐᑦ ᐊᑐᓕᖅᑎᑕᐅᓂᖓ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᐅᑎᖅᑎᑕᐅᔪᒃᓴᑦ ᐊᑐᖅᑕᐅᓇᔭᖅᑐᖅ ᐱᐅᓛᒃᑰᖅᑎᑕᐅᓚᐅᖅᐳᖅ ᑭᒃᑯᑐᐃᓐᓇᓄᑦ ᒪᓕᒃᖢᓂᓗ ᑲᔪᓯᑎᑦᑎᓇᔭᕐᓂᕐᒥᒃ ᖃᔅᓯᐅᓂᖓᑕ ᐊᑕᐅᓰᓐᓇᒃᑰᖅᑎᑕᐅᓇᔭᕐᓂᖓᓂᒃ ᑕᒪᐃᓐᓄᑦ ᐆᒻᒪᖅᑯᑎᖃᖅᑎᐅᔪᓄᑦ.
8. ᐆᒻᒪᖅᑯᑎᑦ ᐊᑭᖏᓐᓂᒃ ᖃᐅᔨᓴᖅᑎᒃᑯᑦ ᑲᑎᒪᔨᑦ ᐊᑐᓕᖁᓚᐅᖅᑕᖏᑦ ᓇᐃᓪᓕᒋᐊᖅᓯᒪᓪᓗᒋᑦ ᖁᓛᓂ ᓇᓗᓇᐃᖅᓯᒪᔪᑦ, ᐊᐃᕐᕆᓕ 5, 2023−ᖑᑎᓪᓗᒍ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᒥᓂᔅᑕ ᐊᖏᖅᓯᓚᐅᖅᐳᖅ ᐅᖅᓱᐊᓗᖕᒥ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒧᑦ ᐅᑎᖅᑎᑕᐅᔪᒃᓴᖅ ᐊᑐᖅᑕᐅᓇᔭᖅᑐᒥᒃ 7.33 cents ᑕᒪᐃᓐᓄᑦ ᑭᓗᐅᐊᑦ ᐃᑲᕐᕋᒧ ᐱᒋᐊᕐᓗᒍ ᐊᐃᕐᕆᓕ 1, 2023-ᒥ ᓯᕗᓪᓕᖅᐹᖅᓯᐅᑎᒋᓗᒍ ᒪᓕᒡᓗᒍ ᑎᑎᕋᖅᓯᒪᓂᓕᒃ 12.1 (1) ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᑦ ᐱᖁᔭᖓᓐᓄᑦ ᐃᒪᐃᓕᖓᔪᖅ: “ᕿᒥᕐᕈᔨᑦ ᑲᑎᒪᔨᓄᑦ ᐱᓕᕆᐊᖑᖁᔭᐅᔪᖃᖅᐸᑦ ᑎᑎᕋᖅᓯᒪᓂᓕᒃ 12(2) ᒪᓕᒡᓗᒍ, ᕿᒥᕐᕈᔨᑦ ᑲᑎᒪᔨᑦ ᐊᑐᓕᖁᔨᑐᐃᓐᓇᕆᐊᖃᖅᐳᑦ ᓯᕗᓪᓕᖅᐹᖅᓯᐅᒻᒥᒃ ᐅᕝᕙᓘᓐᓃᑦ ᐊᑭᖓᓂᒃ ᑭᓯᐊᓂ ᖃᓄᖅᑑᖁᔭᐅᒃᐸᑕ ᒪᓕᒡᓗᒍ ᑎᑎᕋᖅᓯᒪᓂᓕᒃ 16, ᐊᒻᒪ ᒥᓂᔅᑕ ᕿᒥᕐᕈᔩᑦ ᑲᑎᒪᔨᓄᑦ ᐱᔪᓐᓇᖅᑎᑦᑎᒃᐸᑦ ᐆᒻᒪᖅᑯᑎᒋᖁᔭᐅᔪᓂᒃ ᐊᑐᓕᖅᑎᓪᓗᒍ ᓯᕗᓪᓕᖅᐹᖅᓯᐅᑕᐅᖁᔭᐅᔪᖅ ᐅᕝᕙᓘᓐᓃᑦ ᐊᑭᖓ.”
9. 
ᒪᑉᐱᒐᖅ 1

10. ᐊᒡᒍᖅᓯᒪᓂᓕᒃ 13 (1.1) ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᑯᔭᖓ ᐃᒪᐃᑎᑦᑎᔪᓐᓇᖅᐳᖅ:
ᐅᖃᐅᓯᐅᔪᑦ ᑲᑎᒪᔩᑦ ᕿᒥᕐᕈᑎᓪᓗᒋᑦ, ᐱᔪᒪᔾᔪᑎᖏᓐᓂᑦ ᑐᒃᓯᕋᐅᑎᓂᑦ ᐋᖅᑭᒃᓯᒪᖁᔭᐅᔪᒥᑦ ᐊᑭᖏᓐᓂᑦ ᑖᒃᑯᐊ ᒥᑭᓐᓂᖅᓴᓄᑦ ᑐᒃᓯᕋᐅᑎᐅᕗᑦ, ᑲᑎᒪᔩᑦ ᕿᒥᕐᕈᔪᑦ ᐅᓂᒃᑳᓕᐅᕆᐊᓖᑦ ᒥᓂᔅᑕᒧᑦ ᑲᒪᒋᔭᓕᖕᒧᑦ ᐅᓪᓗᑦ 90 ᐃᓗᐊᓂ ᑐᓂᔭᐅᓚᐅᖅᑎᓪᓗᒋᑦ ᒥᓂᔅᑕᒥᑦ ᑐᓴᕐᕕᖃᕈᒪᓗᑎᑦ ᖃᓄᐃᓕᖓᖁᔨᓂᖓᓂᑦ ᐃᓚᖓ 12(2).
11. ᕿᒥᕐᕈᓚᐅᖅᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᔫᑎᒋᔭᖓᓂᒃ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐋᖅᑭᒃᓯᓚᐅᖅᐳᑦ ᑖᓐᓇ ᐱᓇᔫᑎᒋᔭᐅᔪᖅ ᐱᕐᔪᐊᖑᙱᖦᖢᓂ ᐱᓇᔫᑎᒋᔭᐅᓂᖓᓂᒃ.
12. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᖃᑦᑕᖅᑐᑦ ᑐᑦᓯᕋᐅᑎᒥᒃ ᐊᖅᑯᑎᖃᖅᓱᑎᒃ ᐃᓄᓐᓄᑦ ᑐᓴᐅᒪᔭᐅᑎᑦᑎᓚᐅᖅᑐᑦ, ᐊᖅᑯᑎᖃᖅᓱᑎᒃ ᒐᕙᒪᒃᑯᓐᓂᑦ ᑐᓴᕋᑦᓴᓕᕆᔨᖏᓐᓂᑦ ᐊᑐᓂᑦ ᓄᓇᓕᓐᓂᑦ, ᑎᑎᖅᑲᑎᒍᓪᓗ ᐊᑐᓂᑦ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥᑦ ᓄᓇᕗᒻᒥ, ᒪᐃᔭ ᕼᐋᒻᒪᓚᒃᑯᑦ ᐊᐅᓚᑦᓯᔨᖏᓐᓄᑦ ᐊᒻᒪᓗ ᐃᑲᔪᖅᑎᖓ ᕼᐋᒻᒪᓚᒃᑯᑦ ᐊᐅᓚᑦᓯᔨᖓᑕ ᓄᓇᕘᓕᒫᒥᑦ.
13. ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ ᐱᔭᐅᑎᑦᑎᓚᐅᕆᓪᓗᑎᒃ ᐱᕕᒃᓴᖃᑦᑎᑦᑎᓂᕐᒥᑦ ᐃᓄᓕᒫᑦ ᑎᑎᕋᒃᓯᒪᔪᑎᒍ ᐅᖃᕐᕕᓴᖃᒃᑎᑕᐅᓪᓗᑎᒃ ᑐᕌᖓᔪᓂᑦ ᑐᒃᓯᕋᐅᑎᓂᑦ ᑐᓂᔭᐅᖁᓪᓗᒋᑦ ᐃᓱᓕᕝᕕᒃᓴᖓᓂ ᒪᐃ 5, 2023−ᒥ. ᑎᑎᖅᑲᓂᒃ ᓴᖅᑭᑦᑐᖃᓚᐅᕋᓂ ᐅᖃᐅᓯᔅᓴᓂᓪᓘᓐᓃᑦ ᑭᒃᑯᑐᐃᓐᓇᓐᓂᒃ ᐊᓯᓕᒫᖏᓂᓪᓘᓐᓃᑦ ᐃᓚᐅᓂᖃᖅᑐᓂᒃ ᐱᓪᓗᒍ ᑖᓐᓇ ᑐᑦᓯᕋᐅᑎᐅᔪᖅ.
14. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᕿᒥᕐᕈᓚᐅᖅᑐᑦ ᑐᒃᓯᕋᐅᑎᒥᑦ ᐊᒻᒪᓗ ᑐᑭᑖᓚᐅᖅᑐᑦ ᑖᒃᑯᐊ ᑐᑭᓯᐅᒪᔾᔪᑏᑦ ᐱᔭᐅᔪᒪᓯᒪᓚᐅᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᐱᔭᕆᐊᖃᓚᐅᙱᑦᑐᑦ. ᑐᑭᓯᒋᐊᒐᒃᓴᓂᒃ ᑐᒃᓯᕋᖅᑐᖃᓚᐅᖅᐳᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᐃᕆᓕ 17, 2023−ᒥ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑭᐅᓯᓚᐅᖅᖢᑎᒃ ᒪᐃ 2, 2023−ᒥ.
15. ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕐᓂᕆᔭᖓᑦ ᑕᒪᑐᒧᖓ ᐱᔾᔪᑕᐅᔪᒧᑦ ᐋᖅᑭᒃᑕᐅᓯᒪᕗᑦ ᑖᒃᑯᓇᓂ ᐅᓂᒃᑲᐅᓯᕐᓂ.
16. 

17. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᑎᑦᑎᓚᐅᖅᐳᑦ, ᑕᒪᓐᓇ ᐃᓚᒋᔭᐅᑎᑕᐅᓪᓗᓂ ᐱᓇᔫᑎᒧᑦ, ᖃᖓᒃᑰᕋᔭᕐᓂᖏᓐᓂᒃ ᑎᑎᕋᖅᓯᒪᔪᓂᒃ ᖃᔅᓯᐅᓂᐊᕋᓱᒋᔭᐅᔪᓂᒃ ᑕᖅᑭᑕᒫᑦ ᖃᔅᓯᐅᓂᐊᕐᓂᕆᔭᖏᓐᓂᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃᓯᑎᐱᕆ 30, 2023 ᑎᑭᓐᓇᓱᖕᓂᖓᓄᑦ, ᓇᓗᓇᐃᔭᖅᓯᒪᓗᑎᒃ ᖃᔅᓯᐅᓂᕆᔭᖏᓐᓄᑦ ᐱᓇᔫᑎᑉ ᐅᑎᖅᑎᑦᑎᓂᕐᒧᑦ ᐊᑐᖅᑕᐅᓇᔭᖅᑐᒧᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᖅᐳᑦ ᑕᒪᒃᑯᐊ ᖃᖓᒃᑰᕐᓂᖓᓄᑦ ᐊᑐᖅᑕᐅᕙᓪᓕᐊᓇᔭᖅᑐᑦ ᑐᙵᕕᖃᖅᑎᑕᐅᓂᖏᓐᓂᒃ ᐅᑯᓄᖓ ᑐᓴᖅᑕᐅᔪᒃᓴᓄᑦ ᑲᖐᒋᔭᐅᔪᓄᓪᓗ:
1. ᐊᖏᔫᑏᑦ ᐅᖅᓱᐊᓗᐃᑦ ᐊᑭᖏᑦ: ᐊᖏᔫᑏᑦ ᐅᖅᓱᐊᓗᐃᑦ ᓄᓇᓕᖕᓄᑦ ᐊᐅᓪᓚᖅᑎᑕᐅᔪᒃᓴᑦ ᒪᓕᒃᑕᐅᔪᑦ 2022-ᒥ ᐅᖅᓴᒃᓴᐅᒃᑲᓐᓂᖅᑎᓪᓗᒋᑦ ᐊᑭᒋᕙᒃᑕᖏᑦ. ᐊᑭᖏᑦ ᓇᓚᐅᑦᑖᖅᑕᐅᓯᒪᔪᑦ ᑐᙵᕕᖃᖅᑐᑦ ᑐᑭᓯᔾᒧᑎᔅᓴᐅᔪᓂᑦ ᑐᓂᔭᐅᓯᒪᔪᓂᑦ ᑖᒃᑯᓇᙵᑦ ᐅᖅᓱᐊᓗᓕᕆᔨᒃᑯᓐᓂᑦ.
2. ᓂᕈᐊᒐᒃᓴᐅᔪᑦ ᐅᖅᓱᐊᓗᐃᑦ ᐊᑭᖏᑦ: ᓂᕈᐊᕋᔅᓴᐅᔪᑦ ᐊᑭᓪᓚᑦᑖᖏᑦ ᐅᖅᓱᐊᓗᐃᑦ ᐊᑭᖏᑦ ᐊᑐᖅᑕᐅᓚᐅᖅᑐᑦ ᑎᓯᐱᕆ 2022−ᒧᑦ ᑎᑭᓪᓗᒍ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓂᐅᕕᖅᑕᖏᑦ ᐅᖅᓱᐊᓗᒃ ᓂᕈᐊᕋᔅᓴᐅᔪᓂᑦ ᐊᑭᓂᑦ ᐱᓕᕆᕝᕕᐅᔪᓂᑦ ᓯᓚᑖᓃᑦᑐᓂᑦ ᑳᓐᑐᕌᒃᑕᐅᓯᒪᔪᓂᑦ ᐊᑐᖅᑕᐅᓚᐅᖅᑐᑦ ᑖᒃᑯᓇᙵᑦ ᐅᖅᓱᐊᓗᓕᕆᔨᒃᑯᓐᓂᑦ ᐊᐅᓚᑦᑎᖁᓪᓗᒋᑦ ᓄᓇᕗᒻᒧᑦ ᐅᖅᓱᐊᓗᑦᑖᕆᔭᐅᓂᐊᖅᑐᓂᑦ ᐊᖏᔫᑏᑦ ᐅᒥᐊᕐᔪᐊᒃᑯᑦ ᐅᓯᑲᖅᑕᖅᑕᐅᕕᖏᓐᓂᑦ. ᓂᕈᐊᕋᔅᓴᕆᔭᐅᔪᑦ ᐅᖅᓱᐊᓗᖕᒧᑦ ᐊᑭᖏᑦ ᕕᕗᐊᕆ 2023−ᒥ ᓯᑎᐱᕆ 4, 2022-ᒧᑦ ᓇᓚᐅᑦᑖᖅᑕᐅᓯᒪᔪᑦ ᑐᙵᕕᖃᖅᐳᑦ ᓄᑖᓂ ᐅᖅᓱᐊᓗᖕᒧᑦ ᐊᑭᖏᓐᓄᑦ ᐊᑐᐃᓐᓇᕈᖅᑎᑕᐅᔪᑦ ᐅᖅᓱᐊᓗᓕᕆᔨᒃᑯᓐᓄᑦ ᐊᑐᓯᒋᐊᓚᐅᖅᑐᑦ ᑎᓯᐱᕆ 4, 2020−ᒥ. ᑖᒃᑯᐊ ᓄᑖᕈᕆᐊᖅᑕᐅᓯᒪᔪᑦ ᐅᖅᓱᐊᓗᒻᒧᑦ ᐊᑭᖏᑦ ᐋᖅᑭᔅᓯᒪᓂᖃᖅᑐᑦ ᐊᑯᓪᓕᖅᐹᖅᓯᐅᕐᓂᖅ ᓈᓴᐅᑎᓂ ᐊᑭᑭᓪᓕᒋᐊᖅᓯᒪᔪᓂᑦ ᐅᖅᓱᐊᓗᒻᒧᑦ ᐊᑭᖏᓐᓂᑦ.
3. ᐅᖅᓱᐊᓗᒃ ᓈᓴᖅᓯᒪᔪᑦ: ᐅᖅᓱᐊᓗᖕᒧᑦ ᐊᑭᒋᓂᐊᕋᓱᒋᔭᐅᔪᖅ ᑕᑯᒃᓴᐅᑎᑕᐅᓪᓗᓂ ᐅᖁᒪᐃᓐᓂᖅᓯᐅᖅᑕᐅᓯᒪᔪᒧᑦ ᐅᖅᓱᐊᓘᑉ ᐊᑭᖓᓐᓄᑦ ᐅᖅᓱᐊᓗᒃ ᓈᓴᖅᑕᐅᓯᒪᔪᒥ ᐊᒻᒪ ᑲᑎᖅᓱᖅᑕᐅᓯᒪᓪᓗᓂ ᐃᓗᐃᑦᑐᕐᒧᑦ ᐅᖅᓱᐊᓗᖕᒧᑦ ᓂᕈᐊᖅᑕᐅᓯᒪᔪᒧᑦ ᐅᖅᓱᐊᓗᒃᑖᕆᔭᐅᕙᓪᓕᐊᔪᒧᑦ.
4. ᓂᐅᕐᕈᑕᐅᔪᑦ ᐊᒻᒪ ᓴᖅᑭᑕᐅᓂᖏᑦ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᓴᖅᑭᑕᐅᓵᓚᐅᖅᑐᑦ ᓂᐅᕐᕈᑕᐅᓂᐊᕋᓱᒋᔭᐅᔪᓪᓗ.

18. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᔪᑦ ᐊᑭᑭᓪᓕᒋᐊᕐᓂᐅᔪᖅ ᓇᓚᐅᑦᑖᖅᑕᐅᓯᒪᔪᓂᑦ ᐅᖅᓱᐊᓗᐃᑦ ᐊᑭᖏᑦ ᑐᓴᖅᑎᑦᑎᔾᔪᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᑐᓕᕆᐊᖅᓯᒪᔪᑦ ᔮᓐᓄᐊᕆ 4, 2022, ᐊᑭᑦᑐᕆᐊᕐᓗᓂᓗ ᓇᓚᐅᑦᑖᖅᑕᐅᓯᒪᔪᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᑮᓇᐅᔭᖁᑎᑦ ᐊᑭᓕᕆᐊᓖᑦ ᐆᒻᒪᖅᑯᑎᖃᖅᑎᐅᔪᓄᑦ $6.8 ᒥᓕᐊᓐ ᐱᒋᐊᖅᓯᒪᔪᖅ ᓯᑎᐱᕆ 30, 2021ᒥ. ᑕᒪᓐᓇ ᐱᔾᔪᑎᖃᓗᐊᓚᐅᖅᑐᖅ ᐊᑭᒃᖠᒋᐊᕐᓂᖏᓐᓄᑦ ᓂᕈᐊᕆᔭᐅᔪᑦ ᐅᖅᓱᐊᓗᐃᑦ ᐊᑭᖏᑦ.
19. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᕗᑦ ᐅᑎᖅᑎᑕᐅᔪᒃᓴᖅ ᐊᑭᖓ 7.33 ᓴᒥᑦ ᑕᒪᐃᓐᓄᑦ ᑭᓗᕚᑦ ᐃᑲᕐᕋᒧᑦ ᓈᓴᐅᑎᑎᒍᑦ ᑲᑎᖅᓱᑐᖅᑕᐅᓪᓗᓂ ᑐᕌᒐᕆᔭᐅᓗᓂ 0 ᐅᖅᓱᐊᓗᖕᒧᑦ ᐊᑭᖓᓄᑦ ᓱᕐᕋᔾᔭᐃᒃᑯᑎᑉ ᐊᑭᖓᓄᑦ ᓯᑎᐱᕆ 30, 2023−ᒥ ᐱᒋᐊᓛᖅᑐᒃᓴᒫᖑᓗᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᕗᑦ ᐊᖏᖅᑕᐅᓯᒪᓂᖓᓂᒃ ᑐᒃᓯᕋᐅᑕᐅᓯᒪᔪᖅ ᐅᖅᓱᐊᓗᖕᒧᑦ ᐊᑭᒋᖁᔭᐅᔪᖅ ᐅᑎᕐᕕᐅᓂᐊᖅᐳᑦ ᐊᑭᖃᖅᑎᒋᔪᒥᒃ $38.48 (ᑖᒃᓯᔭᕈᑏᑦ ᐃᓚᓕᐅᑎᓗᒍ) ᑕᖅᑭᑕᒫᑦ ᒐᕙᒪᒃᑰᙱᑦᑐᓄᑦ ᐊᑭᓕᖅᓱᐃᔨᓄᑦ ᐊᑐᕌᖓᑕ 500 ᑭᓗᕚᑦ ᐃᑲᕐᕋᒧᑦ/ᑕᖅᑭᕐᒧᑦ ᐃᓚᓕᐅᑎᓗᒋᑦ ᐊᑭᓪᓚᑦᑖᖏᑦ.
20. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓯᒪᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᖅᓱᖅᓯᒪᔭᖏᓐᓂᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᐅᑎᖅᑎᑕᐅᔪᒃᓴᑦ ᐊᑐᖅᑕᐅᓇᔭᖅᑐᒧᑦ, ᐃᓚᓕᐅᔾᔭᐅᓪᓗᑎᒃ ᓇᓗᓇᐃᖅᓯᒪᔪᑦ ᐋᖅᑭᒃᑕᐅᓯᒪᔪᑦ ᑐᒃᓯᕋᐅᑎᒦᑦᑐᑦ ᓈᒻᒪᒃᓴᖅᖢᑎᒡᓗ ᐱᓕᕆᔾᔪᓯᕐᓂᒃ ᑲᑎᖅᓱᖅᑕᐅᓯᒪᔪᓂᒡᓗ ᐊᑐᖅᑕᐅᔪᑦ ᓈᒻᒪᖕᓂᖏᓐᓂᒃ ᒪᓕᒃᖢᑎᒡᓗ ᑭᖑᓂᑦᑎᓐᓂ ᐱᓕᕆᐊᖑᖃᑦᑕᖅᓯᒪᔪᓂᒃ. ᑖᒃᑯᐊ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐅᖃᖅᓯᒪᒻᒥᔪᑦ ᒫᓐᓇ ᐊᑐᖅᑕᐅᔪᖅ ᑐᙵᕕᖃᖅᑐᑦ ᐋᕿᒋᐊᖅᑕᐅᓯᒪᔪᓂᑦ ᐅᖅᓱᐊᓗᐃᑦ ᐊᑭᖏᓐᓂᑦ ᐃᓚᖓᓐᓄᑦ ᐅᖅᓱᐊᓗᒻᒧᑦ ᔮᓐᓄᐊᕆᐅᑎᓪᓗᒍ ᑎᑭᑎᑕᐅᓯᒪᔪᒥᑦ 2020ᒥ.
21. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐊᐱᕆᓚᐅᖅᐳᑦ ᐱᐅᓯᒋᐊᖅᑕᐅᑐᐃᓐᓇᕆᐊᖃᖅᑐᓂᒃ ᓯᕗᓂᒃᓴᒥ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᐊᒻᒪ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᐊᑭᒋᓂᐊᕋᓱᒋᔭᐅᔪᓂᒃ ᐃᒐᓯᐅᑎᒧᑦ ᐊᑭᖏᓐᓄᑦ, ᐊᒻᒪᓗ ᐊᓯᔾᔨᖅᑕᐅᑐᐃᓐᓇᕆᐊᖃᖅᑐᓄᑦ ᓄᓇᕗᒻᒥ ᐆᒻᒪᖅᑯᑎᓄᑦ ᐃᑲᔫᓯᐊᓄᑦ ᐱᓕᕆᐊᒧᑦ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑐᓴᖅᑎᑦᑎᕗᑦ ᓄᓇᕗᒻᒥ ᐆᒻᒪᖅᑯᑎᓄᑦ ᐃᑲᔪᖅᑕᐅᔾᔪᑎᑦ ᐃᑲᔪᖅᑐᐃᖃᑦᑕᖅᐳᑦ ᐊᑭᓕᖅᓱᐃᔨᓄᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᖓ ᒪᓕᒃᖢᒍ ᐊᖏᖅᑕᐅᓯᒪᔪᖅ ᐃᖃᓗᖕᓂ ᐆᒻᒪᖅᑯᐅᑉ ᐊᑭᖓ, ᐊᒻᒪ ᐅᖅᓱᐊᓘᑉ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᐊᑭᓕᖅᓱᐃᕙᒃᑐᓄᑦ 'ᐃᓗᐃᑦᑐᒥᒃ' ᐊᔾᔨᒌᖏᓐᓂᖏᑦ ᐱᔾᔪᑎᒋᓪᓗᒋᑦ ᐆᒻᒪᖅᑯᑎᑦ ᐊᑭᖏᓐᓂᒃ ᑐᒃᓯᕋᐅᑎᒧᑦ ᐊᖏᖅᑕᐅᓯᒪᔪᖅ ᐅᖅᓱᐊᓘᑉ ᐊᑭᖓ ᐊᒻᒪ ᐅᖅᓱᐊᓘᑉ ᐊᑭᓪᓚᑦᑖᖓ. ᑕᐃᒪᐃᒃᑲᓗᐊᖅᑎᓪᓗᒍ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑐᓴᖅᑎᑦᑎᕗᑦ ᐅᖅᓱᐊᓘᑉ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᐊᑐᖅᑕᐅᔅᓲᔭᕐᓗᓂ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᐃᑲᔫᓯᐊᑦ ᐅᖓᑖᓄᑦ/ᑐᖔᓄᑦ ᐃᑲᔫᓯᐊᕈᑕᐅᔪᓐᓇᖅᐳᖅ ᐊᑭᓕᖅᓱᐃᕙᒃᑐᓄᑦ. 
22. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑭᐅᓚᐅᖅᐳᑦ ᐊᑐᕈᓐᓇᙱᓐᓂᖏᓐᓂᒃ ᐅᖅᓱᐊᓗᖕᒧᑦ ᖃᓅᓂᐊᕋᓱᒋᔭᐅᔪᓄᑦ ᑎᑎᕋᖅᓯᒪᔪᓄᑦ ᑐᓴᖅᑕᐅᔪᒃᓴᓄᓪᓘᓐᓃᑦ ᑭᓯᐊᓂ ᑭᓱᑦ ᒪᓂᒪᖕᒪᖔᑕ ᐅᖅᓱᐊᓗᓕᕆᔨᒃᑯᓐᓂᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᓚᐅᖅᐳᑦ ᓇᓗᓇᐃᖅᓯᖃᑦᑕᕐᓂᖏᓐᓂᒃ ᐊᖏᔫᑎᓂᒃ ᐊᒻᒪ ᓂᕈᐊᖅᑕᐅᓯᒪᔪᓂᒃ ᐅᖅᓱᐊᓘᑉ ᐊᑭᖏᓐᓂᒃ ᐅᖅᓱᐊᓗᓕᕆᔨᒃᑯᓐᓂ ᐊᑐᖅᐸᒃᖢᑎᒡᓗ ᖃᖓᑦᑎᐊᓕᓴᐅᓛᓂᒃ ᑐᑭᓯᒋᐊᒐᒃᓴᓂᒃ ᑐᖅᑯᖅᑕᐅᓚᐅᙱᓐᓂᖏᓐᓂᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᐱᓇᔫᑎᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᓚᐅᖅᐳᑦ ᑐᖅᑯᐃᓲᖑᓂᖏᓐᓂᒃ ᐊᑭᓕᖅᓲᑕᐅᖁᔭᓄᑦ ᑐᒃᓯᕋᐅᑦ ᐱᓇᔫᑎᓂᒃ ᐊᕐᕌᒍᑦ ᐱᖓᓱᑦ ᐊᑐᖅᑎᓪᓗᒋᑦ, ᑕᑯᒃᓴᐅᑎᑦᑎᓪᓗᑎᒃ 'ᒫᓐᓇ' ᐅᖅᓱᐊᓘᑉ ᐊᑭᖏᓐᓂᒃ, ᐊᒻᒪ ᐅᖅᓱᐊᓘᑉ ᐊᑭᖏᑦ ᓇᓚᐅᑦᑖᒐᒃᓴᐅᙱᖦᖢᑎᒃ. ᐅᖅᓱᐊᓗᖕᒥᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ ᐅᕐᕈᐃᑎᑦᓯᒍᑎ ᐊᑐᖅᑕᐅᖃᑦᑕᖅᑐᖅ ᐋᖅᑭᒋᐊᕆᓂᕐᒥᑦ ᐊᓯᔾᔨᕐᓂᐅᔪᓄᑦ ᐅᖅᓱᐊᓗᐃᑦ ᐊᑭᖏᓐᓂᑦ, ᐊᑐᖏᖔᖅᓱᑎᒃ ᐊᓯᔾᔨᕐᓂᕐᒧᑦ ᐊᑭᓕᖅᓲᑕᐅᖁᔭᓄᑦ ᑐᒃᓯᕋᐅᑦ ᓇᓚᐅᑦᓵᖅᑕᐅᓯᒪᔪᓄᑦ.
23. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᓚᐅᖅᐳᑦ ᒫᓐᓇ ᓄᓇᕗᑦ ᐅᒻᒪᖅᑯᑎᓄᑦ ᐃᑲᔫᓯᐊᓄᑦ ᐱᓕᕆᐊᒃᓴᖅ ᐊᑐᖅᑕᐅᕙᒃᑐᖅ ᐱᑎᑦᑎᕙᖕᓂᖓᓂᒃ ᐊᑐᖅᑕᐅᑦᑎᐊᕈᓐᓇᖅᑐᒥᒃ ᑮᓇᐅᔭᖁᑎᒋᔭᐅᓂᐊᖅᑐᓄᑦ ᐊᑐᖅᑕᐅᓇᔭᖅᑐᒥᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓗ ᐃᓱᒪᒃᓴᖅᓯᐅᕈᑎᖃᖅᓯᒪᙱᓚᑦ ᐱᔪᒪᓂᕐᒥᒃ ᐊᓯᔾᔨᖅᓯᓂᕐᒥᒃ ᓄᓇᕗᑦ ᐅᒻᒪᖅᑯᑎᓄᑦ ᐃᑲᔫᓯᐊᓄᑦ ᐱᓕᕆᐊᒃᓴᖅ ᐃᓚᓕᐅᔾᔨᔪᒪᓪᓗᑎᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ.
24.  ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖅᐳᑦ ᐅᖅᓱᐊᓘᑉ ᐊᑭᖓᓂ ᓱᕐᕋᔾᔭᐃᒃᑯᑎ ᐱᐅᓂᖓᓂᒃ ᐅᖅᓱᐊᓘᑉ ᐊᑭᖓᓂ ᓱᕐᕋᔾᔭᐃᒃᑯᑎᒥ ᐱᔪᓐᓇᖅᑎᑕᐅᔪᑦ ᐊᑭᓕᖅᓱᐃᔨᑦ ᐃᓗᐃᑦᑐᒥᒃ ᐊᓯᔾᔨᖅᑕᐅᔪᑦ ᐱᔾᔪᑎᒋᓪᓗᒋᑦ ᐅᖅᓱᐊᓘᑉ ᐊᑭᖏᑦ. ᐅᖅᓱᐊᓘᑉ ᐊᑭᖏᑦ ᕿᓚᒥᐅᔪᒧᑦ ᐊᓯᔾᔨᖅᐸᑕ, ᐊᑲᐅᓂᖅᓴᐅᓇᔭᖅᑐᒃᓴᐅᕗᖅ ᐅᖅᓱᐊᓗᖕᒥᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ ᑐᒃᓯᕋᐅᒻᒧᑦ ᑎᑎᕋᕐᓗᒍ, ᓄᑖᙳᕆᐊᖅᑎᑦᑎᙱᖔᕐᓗᓂ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᒻᒥᒃ. ᑭᓯᐊᓂᓕ, ᐅᖅᓱᐊᓘᑉ ᐊᑭᖏᑦ ᐊᓯᔾᔨᖅᑐᑦ ᐊᑯᓂᐅᒃᐸᑕ, ᑕᐃᒪᓕ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕆᐊᖃᓕᕋᔭᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᕆᐊᖃᕐᓂᖏᓐᓂ ᓄᑖᖑᕆᐊᖅᓯᒪᔪᓄᑦ ᐆᒻᒪᖅᑯᑎᑦ ᐊᑭᖓᓂ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᔾᔨᕈᓱᒃᐳᑦ ᐊᑭᓕᖅᓱᐃᔪᓕᒫᑦ ᐱᔪᓐᓇᖅᑐᐃᓐᓇᐅᙱᓐᓂᖏᓐᓂᒃ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᐃᑲᔫᓯᐊᓂᒃ, ᐊᒻᒪ ᑖᒃᑯᐊ ᐃᑲᔫᓯᐊᑦ ᐋᖅᑭᒃᓯᒪᓂᖓ ᒪᓕᒃᐳᑦ ᐊᖏᖅᑕᐅᓵᓚᐅᖅᑐᒥᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᒃ. 
25. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ ᖁᑦᓯᓐᓂᖓ ᑐᑦᓯᕋᐅᑎᐅᑉ ᐅᕐᓱᐊᓗᒻᒧᑦ ᐊᑭᑐᓗᐊᖅᑎᑦᓯᑕᐃᓕᒪᓂᕐᒧᑦ ᐊᑭᖏᓐᓄᑦ ᓱᕐᕋᓗᐊᔾᔭᐃᒃᑯᑎᒥᑦ ᖁᑦᓯᑦᑐᒻᒪᕆᐊᓗᒃ. ᑕᒪᓐᓇ ᑕᐅᑐᒡᓗᒍ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᐱᕆᓚᐅᕆᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ-1-1-ᒥ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑭᐅᓯᖃᑦᑕᕋᔭᕐᒪᖔᑕ ᐊᑐᖔᕈᓐᓇᕐᒪᖔᑕ ᓯᐊᒻᒪᒃᑎᕆᓂᐊᕐᓗᓂᓘᓐᓃᑦ ᑲᑎᑕᐅᓯᒪᔪᓂᒃ ᐊᑯᓂᐅᓂᖅᓴᒃᑯᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑭᐅᓚᐅᖅᐳᑦ ᒪᓕᖕᓂᕋᖅᖢᑎᒃ 2014-ᒥ ᒥᓂᔅᑕᐅᑉ ᖃᓄᐃᓕᐅᖁᔭᖏᓐᓂᒃ, ᑕᒪᓐᓇᓗ ᓯᐊᒻᒪᒃᑎᕆᓪᓗᓂ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᓇᔭᖅᑐᒥᒃ ᐊᑯᓂᐅᓂᖅᓴᒃᑯᑦ ᑕᖅᑮᑦ 6 ᐅᖓᑖᓄᑦ ᐊᖏᒡᓕᒋᐊᖅᑎᑦᑎᓚᐅᖅᐳᖅ ᖁᐊᖅᓵᕐᓇᖅᑐᒥᒃ ᐊᕐᕌᒍᖃᑎᒌᙱᑦᑐᓄᑦ ᐊᑭᖏᓐᓄᑦ ᓅᑎᑦᑎᓇᔭᕐᓂᕐᒥᒃ.
26. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᒪᖁᔨᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑭᐅᔾᔪᑎᖓᓐᓂ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᑐᒃᓯᕋᐅᑎ ᒪᓕᓚᐅᕐᓂᖓᓂᒃ 2014-ᒥ ᒥᓂᔅᑕᐅᑉ ᖃᓄᐃᓕᐅᖁᔭᖏᓐᓂᒃ ᐊᒻᒪ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒥᒃ ᓴᖅᑭᑎᑦᑎᓗᓂ ᑕᖅᑭᑦ 6 ᑐᖔᓂ ᑭᖑᕚᖏᑦᑕ ᐊᑭᖏᑦ ᓅᑕᐅᓗᑎᒃ. ᑭᓯᐊᓂᓕ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᒻᒥᔪᑦ ᐃᓘᓐᓇᒐᓚᑎᒃ ᐄᐳᓗ 2021-ᒥ ᐆᑦᑑᕝᕙ 2022-ᒧ ᐅᖓᑕᐅᔾᔨᔪᑦ $1 ᒥᓕᐊᓐ ᑭᓪᓕᒋᑎᑕᐅᔪᒥᑦ, ᑭᖑᕚᕇᓄᑦ ᐊᑭᖏᑦ ᓅᑕᐅᒍᓐᓇᖅᑐᑦ. ᑕᒪᓐᓇ ᐃᒪᓐᓇᐅᖁᔨᕗᖅ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑐᖅᓯᒪᓕᕐᓂᖏᓐᓂᒃ ᐃᓚᖏᓐᓂᒃ ᖃᓅᓇᓱᒋᔭᐅᔪᓂᒃ ᐱᔾᔪᑎᖃᕐᓗᑎᒃ ᑐᖅᑯᖅᓯᕙᖕᓂᕐᒥᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᐱᓇᔫᑎᒋᔭᐅᔪᓂᒃ, ᑕᐃᒪᐃᒐᓗᐊᖅᑎᓪᓗᒍ 2014−ᒥ ᒥᓂᔅᑕᓄᑦ ᖃᓄᐃᓕᐅᖁᔨᔾᔪᑕᐅᓯᒪᔪᑦ. ᐅᕐᓲᑉ ᐃᓇᖏᖅᑕᐅᔾᔪᑎᒃᓴᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᖏᑦ ᑐᖔᓃᓕᓚᐅᖅᓯᒪᔪᑦ $1 ᒥᓕᐊᓐ ᑭᒡᓕᖏᓐᓂᑦ ᓄᕕᐱᕆ 2022−ᒥᑦ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᒪᖁᔨᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓱᒪᒋᔭᖓ ᑐᖅᑯᖅᑕᐅᕙᒃᑐᑦ/ᑎᑎᕋᖅᑕᐅᖁᔨᙱᑦᑐᑦ ᐅᕐᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᑐᒃᓯᕋᐅᑎᒧᑦ ᓇᓗᓇᐃᖅᑕᐅᑦᑎᐊᖅᓯᒪᖅᑰᔨᓂᖓᓂᒃ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᓚᐅᕐᒥᔪᑦ ᐊᐃᕆᓕ 2021-ᒥ ᐅᑐᐱᕆ 2022-ᒧᑦ ᐱᕕᒃᓴᕆᑎᑕᐅᔪᒃᑯᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᓂᓯᓚᐅᕐᒪᑕ ᐅᕐᓲᑉ ᐃᓇᖏᖅᑕᐅᔾᔪᑎᒃᓴᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᓂᒃ/ᐊᒥᐊᒃᑯᓂᒃ ᓄᑖᙳᕆᐊᖅᓯᒪᔪᓂᒃ[footnoteRef:2] ᐊᒻᒪ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᒻᒥᒃ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᔾᔨᕈᓱᖃᑦᑕᖅᐳᑦ ᒥᓂᔅᑕᐅᑉ ᖃᓄᐃᓕᐅᖁᔭᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑎᑎᕋᖁᔨᓪᓗᑎᒃ ᐅᕐᓲᑉ ᐃᓇᖏᖅᑕᐅᔾᔪᑎᒃᓴᓄᑦ ᓱᕐᕋᔾᔭᐃᒃᑯᑎᒧᑦ ᑐᕌᖓᔪᒥᒃ "ᖃᖓᑐᐃᓐᓇᑦᑎᐊᖅ ᓇᓚᐅᑦᑖᖅᑕᐅᔪᑦ ᓇᓗᓇᐃᖅᓯᒃᐸᑕ ᑮᓇᐅᔭᑦ ᐊᒥᐊᒃᑯᖏᑦ ᖄᖏᐅᑎᓂᐊᕐᓂᖏᓐᓂᒃ ᑭᒡᓕᒋᔭᖓᓂ ᐃᓚᒋᐊᒃᑲᓐᓂᕐᓗᑎᒃ ᒥᒃᖠᒋᐊᕐᓗᑎᒡᓘᓐᓃᑦ $1−ᒥᓕᐊᓂᒃ ᑕᖅᑭᑦ ᐊᕐᕕᓂᓕᑦ ᐊᑐᖅᑎᓪᓗᒋᑦ." [2:  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᑎᖅᑲᖓ ᑑᓯᓐ ᐅᒨᓪᒥᑦ ᓗᐊᕆ−ᐋᓐ ᐅᐊᐃᑦᒧᑦ ᐅᓪᓗᖃᖅᑐᖅ ᕕᕗᐊᕆ 25, 2022.] 

27. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖃᑎᖃᖅᑐᑦ ᖁᓪᓕᒃᑯᑦ ᒪᓕᒋᐊᖃᕐᓂᖏᓐᓂᑦ 2014-ᒥ ᒥᓂᔅᑕᐃᑦ ᒪᓕᒋᐊᓕᖏᓐᓂᑦ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᕆᕗᑦ ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᐃᓱᒪᖅᓲᑎᖃᕐᓂᖓᓂᒃ ᐋᖅᑭᒃᓯᒋᐊᒃᓴᖅ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖅᑐᑦ ᑐᑦᓯᕋᐅᑎ ᒪᓕᒋᐊᖓᓂᑦ 2014-ᒥ ᒥᓂᔅᑕᐅᑉ ᐃᓕᓐᓂᐊᑎᑦᓯᔾᔪᑎᖏᓐᓂᑦ. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᖃᐅᔨᑎᑦᑎᓪᓗᑎᒃ ᒥᓂᔅᑕ ᐃᓱᒪᒋᔭᖃᕈᓐᓇᕐᓂᖓᓂᒃ ᐊᑯᓂᐅᓂᖅᓴᒃᑯᑦ ᐅᑎᖅᑎᑦᑎᓂᕐᒥᒃ ᒥᒃᖠᒋᐊᖅᑎᑦᑎᔪᓐᓇᖅᑐᖅ ᐊᑭᓕᒐᒃᓴᓄᑦ ᐊᒃᑑᑎᔪᓂᑦ ᐊᑐᖅᑎᓄᑦ ᐅᖅᓱᐊᓗᑦ ᐊᑭᖏᑦ ᓂᕆᐅᒋᔭᐅᒃᐸᑕ ᐅᑎᕐᓗᑎᒃ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᓇᓚᐅᑦᑖᖅᑕᓄᑦ ᓇᓃᓐᓂᖏᓐᓂ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒪᓕᒋᐊᖃᕐᓂᖏᓐᓂᒃ 2014-ᒥ ᒥᓂᔅᑕᐃᑦ ᐊᔪᕆᖅᓱᐃᔾᔪᑎᒋᓚᐅᖅᑕᖓᓂᒃ. ... ᑭᓯᐊᓂ, ᐅᖅᓱᐊᓘᑉ ᐊᑭᖏᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᐅᑉ ᖁᓛᓃᖏᓐᓇᕐᓂᐊᕋᓱᒋᔭᐅᒃᐸᑦ, ᐊᑯᓂᐅᓂᖅᓴᖅ ᐅᑎᖅᑎᑕᐅᓇᔭᕐᓂᖓ ᐅᖓᕙᕆᐊᕈᑕᐅᑐᐃᓐᓇᕋᔭᖅᐳᖅ ᐊᑭᓕᒐᒃᓴᓄᑦ ᐊᒃᑐᐃᔾᔪᒧᑦ(ᓄᑦ). ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓂᕆᐅᒃᐸᑕ ᐅᖅᓱᐊᓘᑉ ᐊᑭᖓ  ᖁᓛᓃᖏᓐᓇᕐᓂᐊᕐᓂᖓᓂᒃ ᓇᓚᐅᑦᑖᖅᑕᐅᓯᒪᔪᒧᑦ, ᑕᐃᒪᓕ ᐱᔪᒥᓇᕐᓂᖅᓴᐅᓇᔭᖅᑐᒃᓴᐅᕗᖅ ᐊᓯᔾᔨᕆᐊᖅᑕᐅᔪᒥᒃ ᑎᑎᕋᕐᓗᑎᒃ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒧᑦ (ᐅᖅᓱᐊᓘᑉ ᐊᑭᖏᑦ ᐱᔾᔪᑎᒋᓪᓗᒋᑦ)... ᐱᑕᖃᙱᑎᓪᓗᒍ ᐊᑯᓂᐅᓂᖅᓴᒧᑦ ᓇᓚᐅᑦᑖᖅᑕᖅ ᐅᖅᓱᐊᓗᖕᒧᑦ ᐊᑭᖏᑦ ᐅᖅᓱᐊᓗᓕᕆᔨᒃᑯᓐᓂ ᐊᔪᕐᓇᖅᑐᖅ ᖃᐅᔨᓗᓂ ᑭᓲᖕᒪᖔᑦ ᐱᐅᓛᖅ ᖃᓄᐃᓕᐅᕆᐊᕐᓂᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ, ᐊᓯᖏᑦ ᐊᕐᕕᓂᓖᑦ ᑕᖅᑭᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ.
28. ᐊᑭᖏᑕ ᖃᓄᐃᓕᖓᓂᖓᒍᑦ, ᑖᒃᑯᐊ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐊᖏᖅᑕᐅᖁᔨᕗᑦ ᑐᒃᓯᕋᐅᑎᒥᑦ ᐅᑎᖅᑎᑕᐅᖁᓗᒍ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᑉ ᐊᑭᖓᓐᓄᑦ ᓯᑎᐱᕆ 30, 2023-ᒧᑦ ᑎᑭᓪᓗᒍ. ᑕᐃᒪᐃᓕᖓᓂᖓ ᒪᓕᓪᓗᒍ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐋᖅᑭᑉᐳᑦ ᑖᒃᑯᐊ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᐅᑎᖅᑎᑕᐅᔪᒃᓴᖅ ᐊᑭᖓ ᑐᒃᓯᕋᐅᑕᐅᓚᐅᖅᑐᖅ ᒪᓕᒡᓗᒍ ᐊᐃᕐᕆᓕ 1, 2023-ᒥ ᓯᑎᐱᕆ 30, 2023-ᒧᑦ ᑎᑭᓪᓗᒍ ᓈᒻᒪᖕᓂᖓᓂᒃ ᐃᓄᖕᓄᓪᓗ ᐱᓕᕆᐊᒃᑯᒻᒥᒋᔭᐅᓂᖓᓂᒃ.



[bookmark: 5.0__URRC_Recommendations][bookmark: _bookmark5]ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ ᐊᑐᓕᖁᔨᔾᔪᑎᖏᑦ

29. ᑎᑎᕋᖅᓯᒪᓂᖓ 13 (1) ᑖᒃᑯᓇᓂ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔭᖓᓐᓂᒃ ᐅᖃᖅᓯᒪᖕᒪᑦ:
ᕿᒥᕐᕈᔩᑦ ᑲᑎᒪᔨᖏᑦ, ᐅᖃᕐᕕᖃᖃᑦᑕᕐᓂᐊᖅᐳᑦ ᑲᒪᒋᔭᒃᓴᖃᑦᑎᑕᐅᔪᒧᑦ ᒥᓂᔅᑕᒧᑦ ᖃᓄᐃᓕᐅᖁᔭᒥᓂᑦ ᐃᒪᓐᓇ:
(a) ᐊᓯᐊᓂᒃ ᐊᑭᒋᖁᔭᐅᔪᒧᑦ ᐊᑭᓕᒐᒃᓴᒥᒡᓘᓐᓃᑦ ᐊᔪᖅᑎᑕᐅᓗᓂ, ᐅᕝᕙᓘᓐᓃᑦ ᑖᒃᓯᖓ ᐊᑐᖅᑕᐅᔪᓐᓇᕐᓗᓂ, 
(b) ᐊᓯᐊᓂᒃ ᐊᑭᒋᖁᔭᐅᔪᒧᑦ ᐊᑭᓕᒐᒃᓴᒥᒡᓘᓐᓃᑦ ᐊᔪᖅᑎᑕᐅᓗᓂ, ᐅᕝᕙᓘᓐᓃᑦ
(c) ᐊᓯᐊᓂᒃ ᖃᔅᓯᑐᕐᓂᐊᕐᓂᕋᐃᔪᒥᒃ ᐊᑭᓕᕆᐊᖃᖅᑎᑕᐅᔪᒥᒡᓘᓐᓃᑦ ᓇᓗᓇᐃᖅᑕᐅᑦᑎᐊᖅᓯᒪᔪᒥᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ ᐊᑐᖅᑎᑦᑎᔪᖃᓪᓗᐊᖅᐳᖅ

30. ᒪᓕᒃᖢᒋᑦ ᖁᓛᓃᑦᑐᑦ, ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐊᑐᓕᖁᔨᕗᑦ ᐅᖅᓱᐊᓗᖕᒧᑦ ᐊᑭᖓᓄᑦ ᓱᕐᕋᔾᔭᐃᒃᑯᑎ ᐊᑭᖃᖅᑎᒋᔪᖅ 7.33 ᓴᕕᕋᔭᑦ ᑕᒪᐃᓐᓄᑦ ᑭᓗᕚᑦ ᐃᑲᕐᕋᒧᑦᑦ ᐊᖏᖅᑕᐅᖁᓪᓗᒍ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ, ᐊᐃᕐᕆᓕ 1, 2023−ᒥ ᓯᑎᐱᕆ 30, 2023−ᒧᑦ.

31. ᑕᕝᕙᓂ ᐅᓂᒃᑲᐅᓯᕐᒥ ᐊᑭᕋᖅᑐᓕᕈᑕᐅᔾᔮᙱᓚᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐊᓯᖏᓐᓂᒃ ᐃᓱᒪᒋᔭᒃᓴᓂᒃ ᐱᔾᔪᑎᖃᕐᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ.


ᑭᒡᒐᖅᑐᐃᑦᓱᓂ
ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ

ᐅᓪᓗᖓ:	ᔫᓂ 7, 2023

ᒫᓂᑲ ᐃᐅᓪ−ᑲᓇᔪᖅ, ᐃᒃᓯᕙᐅᑕᖅ
ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ

